
Annotatsiya   Batamom mustaqillikni qoʻlga kiritish uchun ma’lum bir vaqt talab qilinar 

edi. Chunki Sobiq Ittifoq Markazida bunga qarshi juda katta kuchlar tayyor boʻlib turar 

edi. Mana shunday ogʻir bir vaziyatda: «Taqdir I.A. Karimov zimmasiga jamiyatning 

murakkab ichki va tashqi siyosiy sharoitlarida ijtimoiy-iqtisodiy, siyosiy va davlat huquqi 

masalalarini hal qilishga da’vat etilgan, uning qayta oʻzgartiruvchisi boiishdek nihoyatda 

ogʻir vazifani yukladi. 

Kalit so’zlar: hujjat, mustaqillik, mustamlaka, islohot, Prezidentlik lavozimi, Mustaqillik 

dekloratsiyasi 

 

1917-yil fevral inqilobidan keyin, Sovetlar imperiyasini oʻrnatgan bolsheviklar 

Turkistonda 1918-yildan boshlab oʻz mustamlakachilik siyosatini, yangi-yangi hujjatlar 

qabul qilish usullari bilan amalga oshira boshlaganlar. Oʻrta Osiyo xalqlaridagi milliy 

gʻurur va mustaqil davlatchilikka intilish ruhini yoʻq qilish maqsadida, yerlik xalqlar tarixi 

soxta ma’lumotlar bilan yaratilgan. Mustaqillik, ozodlik uchun ota-bobolarimiz olib borgan 

kurash millatchilik, panislomizm, panturkizm harakati deb qoralangan. Shuningdek, 

kommunistik partiya olib borgan siyosat tufayli millionlab begunoh kishilarning qatagʻon 

qilinishiga, qonunsiz, sudsiz yoʻq qilib yuborilishiga shart-sharoitlar yaratilgan. Shunga 

qaramasdan, Oʻzbekiston xalqining mustaqillik va ozodlik uchun olib borgan kurashini 

toʻxtata olmaganlar. 1989-yil Oʻzbekiston SSR Markaziy Qoʻmitasiga rahbar boʻlib kelgan 

I.A. Karimov Oʻzbekiston xalqining asriy istiqlol orzularini roʻyobga chiqardi. 

Oʻzbekistonning davlat mustaqilligiga erishishida, avvalo, 1990-yil                                

24-mart kuni Sobiq Ittifoq respublikalari ichida birinchilardan boʻlib Prezidentlik 

lavozimining joriy etilishi muhim ahamiyatga egadir. Oʻzbekiston Respublikasida 

Prezidentlik lavozimining joriy etilishi mustaqillik gʻoyalarining tezkorlik bilan amalga 

oshishi uchun shart-sharoitlar yaratib berdi. 

Oʻzbekiston Respublikasining birinchi Prezidenti I.A. Karimov tashabbusi bilan 

1990-yil 20-iyunda Oliy Kengash yigʻilishi chaqirilib, Oʻzbekiston Respublikasining 

«Mustaqillik Deklaratsiya»si qabul qilindi. Bu hujjatning tarixiy ahamiyati shundan 

iboratki, u oʻzbek davlatchiligi tarixidagi birinchi tinch yoʻl bilan oʻz taqdirini oʻzi 

belgilash huquqi toʻgʻrisidagi hujjat edi. Unga koʻra, oʻzbek xalqi davlat boshqaruvida har 

bir millatning oʻz taqdirini oʻzi belgilash huquqini va farovon hayot kechirishini 

ta’minlashni oliy maqsad deb oʻz zimmasiga olgan holda, xalqaro huquq qoidalariga 

asoslanib oʻzining «Mustaqillik Deklaratsiya»sini eion qildi va bundan buyon Oʻzbekiston 

oʻzining tashqi munosabatlarida, davlat hokimiyati masalalarini hal etishda tanho 

hokimligini, uning chegaralari va hududi daxlsiz ekanligi, oʻz taraqqiyot yoʻlini, oʻz 

nomini, davlat ramzlarini (gerb, bayroq, madhiya) oʻzi ta’sis etishi va demokratik huquqiy 

davlat  tashkil topganligini butun dunyoga ma’lum qildi. Davlat va jamiyat hayotidagi 

muammolarni tezkorlik bilan hal etish kechiktirib boʻlmas ahamiyatga ega edi. Chunki 

oʻsha vaqtlarda SSSRning taqdiri hal boʻlayotgan, «Markaz» rahbarlari xalqni har xil 

siyosiy yoʻllar va kuch bilan qoʻrqitib, Ittifoqni saqlab qolishga harakat qilayotgan edilar. 

Shunga qaramasdan 1991-yil 31-avgust kuni Oʻzbekiston Respublikasi Oliy 

Kengashining sessiyasi chaqirilib, «Davlat Mustaqilligi toʻgʻrisida Oliy Kengash 

Bayonoti» e’lon qilindi: «Oʻtmishdan saboq chiqarib, Ittifoqning siyosiy hamda ijtimoiy 

hayotidagi oʻzgarishlarni e’tiborga olib, xalqaro-huquqiy hujjatlarda qayd etilgan oʻz 

taqdirini oʻzi belgilash huquqiga asoslanib, Oʻzbekiston xalqlarining taqdiri uchun butun 

mas’uliyatni anglab, shaxsning huquq va erkinliklari, mustaqil davlatlar oʻrtasida 

chegaralarning buzilmasligi toʻgʻrisidagi Xelsinki shartnomalariga qat’iy sadoqatni bayon 

etib, millati, diniy e ’tiqodi va ijtimoiy mansubligidan qat’i nazar, respublika hududida 

yashovchi har bir kishining munosib hayot kechirishini, sha’ni va qadr-qimmatini 

ta’minlaydigan insonparvar, demokratik, huquqiy davlat barpo etishga intilib, «Mustaqillik 

Deklaratsiyasi»ni amalga oshira borib, Oʻzbekiston Sovet Sotsiolistik Respublikasi Oliy 

Kengashi Oʻzbekistonning davlat mustaqilligini va ozod suveren davlat - Oʻzbekiston 

Respublikasi tashkil etilganligini tantanali ravishda e’lon qildi»
1
. 

Shu kuni Oʻzbekiston Respublikasi Oliy Kengashi Oʻzbekiston Respublikasining 

«Mustaqilligi Deklaratsiyasi»ga va «Davlat mustaqilligi toʻgʻrisidagi Oliy Kengash 

Bayonoti»ga asoslanib, «Oʻzbekiston Respublikasining Davlat mustaqilligi asoslari 

toʻgʻrisida»gi konstitutsiyaviy qonunni qabul qildi. Ushbu qonun Oʻzbekistonning davlat 

mustaqilligiga erishganligini uzil-kesil mustahkamladi. Unda, jumladan «Oʻzbekiston 

Respublikasi oʻz tarkibidagi Qoraqalpogʻiston Respublikasi bilan birga, mustaqil 

demokratik davlatdir» deyiladi. Ushbu qonunda Oʻzbekiston Respublikasi xalqining 

severenligi, davlat hokimiyati uning xohish-irodasiga muvofiq vakillik organlari tizimi 

orqali amalga oshirilishi, hududi va chegaralari daxlsiz va boʻlinmasligi, u Oʻzbekiston 

xalqining roziligisiz oʻzgartirilishi mumkin emasligi prinsiplari mustahkamlandi. 

Shuningdek, davlat hokimiyati idoralarining tizimi, hokimiyatning qonun 

chiqaruvchi, ijro etuvchi va sud hokimiyatiga boʻlinishi tartibiga asoslanishi belgilab 

berildi. Oʻzbekiston Mudofaa ishlari vazirligini tuzish, Milliy gvardiya va muqobil 

xizmatni tashkil etish mustaqil davlatning asosiy belgisi sifatidagi huquqi ekanligi 

koʻrsatildi. Uning hududidagi barcha moddiy va ma’naviy boyliklar umummilliy boylik 

ekanligi, ishlab chiqarish vositalari va boshqa noishlab chiqarish fondlari, transport, aloqa 

va energetika tizimlari respublika mulkidir, deb mustahkamlandi. Dastlabki bozor 

munosabatlarini rivojlantirishda mulk shakllari bundan buyon toʻliq takomillashtirilishi va 

buning tegishli qonunlar asosida kafolatlanishi belgilab berildi. Chet davlatlar bilan 

diplomatik, konsullik, savdo aloqalari, muxtor vakillar bilan ayriboshlash, xalqaro 

                                           
1
 Davlat mustaqilligi toʻgʻrisidagi Oliy Kengash Bayonoti. Xalq soʻzi. 1991-yil 2-sentabr. 

shartnomalar tuzish, xalqaro tashkilotlarga a’zo boʻlish uning ajralmas huquqi ekanligi 

koʻrsatildi. Shular bilan birga, Oʻzbekiston Respublikasi oʻz hududida ijtimoiy-iqtisodiy va 

siyosiy munosabatlarni rivojlantirish va tartibga solishda inson huquqlari umumjahon 

deklaratsiyasiga muvofiq, inson qadr-qimmati ulugʻlanishini doimo nazarda tutishini, oʻz 

taraqqiyot yoʻlini, oʻz davlat ramzlari va davlat tilini oʻzi belgilashini e’lon qildi. 

«Oʻzbekiston Respublikasining Konstitutsiyasi dunyoga kelishiga asosan ikkita 

omil sabab boʻldi. Shulardan biri jamiyatning bozor munosabatlari tomon tutgan yoʻli, 

yangi taraqqiyotdagi umumiy qonuniyatlar va yoʻnalishlarga muvofiq ravishda 

Oʻzbekistonning jahon hamjamiyatiga kirib borishi boʻldi. Oʻzbekistonning davlat 

mustaqilligi Oʻzbekiston Respublikasi Konstitutsiyasini ishlab chiqish va qabul qilinishini 

taqozo etgan ikkinchi omil boʻldi»
2
. 

Oʻzbekiston Konstitutsiyasi uning xalqi erishgan huquq va erkinliklarini, davlat 

hokimiyatini tashkil etishdagi oʻz xohish-istaklarini qonuniy tartibda rasmiylashtirib, 

mustahkamladi. «Oʻzbekiston Respublikasining Davlat mustaqilligi asoslari toʻgʻrisida»gi 

konstitutsiyaviy qonun e’lon qilingan kundan boshlab to yangi Konstitutsiya qabul 

qilingunga qadar 15 oy vaqt oʻtdi, ana shu davr ichida davlat boshqaruvini qayta tashkil 

etishda gʻoyat katta amaliy ishlar tajribasi toʻplandi. Unda yashovchi xalqlarning yangicha 

yashashga va oʻz davlat tuzumini barpo qilishga boigan intilishlari va ularning huquq va 

erkinliklarini rivojlantirishning eng muhim kafolati ekanligi mustahkamlab qoʻyildi. Shu 

davr mobaynida demokratik ijtimoiy va davlat tuzumining asoslari, oliy va mahalliy davlat 

hokimiyati va idora organlarining tizimi tarkib topdi, umuminsoniy, demokratik prinsiplar 

oʻrnatildi. Oʻzbekiston Konstitutsiyasining asosiy prinsiplari maromiga yetkazildi. Bu 

prinsiplar xalq ommasining ham mamlakat ichida, ham butun jahonda mustaqillik uchun 

olib borgan kurashlari natijasini oʻzida mujassamlashtirdi. Shu tariqa, mustaqil 

Oʻzbekistonning konstitutsiyaviy tuzumi asoslarini, fuqarolarning huquq va erkinliklarini, 

davlat hokimiyati organlarining tashkil etilishi hamda faoliyati prinsiplarini va boshqa 

ijtimoiy munosabatlarni belgilab beradigan Konstitutsiya qabul qilish zarurati paydo boidi. 

Til shaxs va jamiyat salohiyati hamda madaniyati saviyasining oʻziga xos belgisidir. 

Uning vositasida mazkur daraja sifatini bilib olish mumkin. Chunki shaxs va jamiyat aynan 

til orqali axborot yaratadi, uni hazm qiladi, uzatadi, qabul qiladi. Ushbu jarayon uzluksiz 

qaytarilib, aylanib turaveradi. Biz tilga soʻzlashish vositasi sifatidagina munosabatda boʻlib 

qolganimiz uchun bunga e’tibor bermaymiz. Holbuki, hayvonot olamida ham tovushlar 

orqali axborot almashish bor: sayrash, irillash, oʻkirish, uvillash, qichqirish va boshqalar. 

Bu ularning yashash uchun kurash qonuniyati doirasidagi tugʻma urinishlaridir. Mazkur 

xususiyat insonda ham bor: kuchsizlik va kuchlilik, tushkunlik va quvonch, rozilik va 

e’tirozning barcha koʻrinishlaridagi ifodalar: yigʻlash, ingillash, dodlash, baqirish, oʻkirish, 

chiyillash, xoʻrsinish, uh tortish, kulish, qah-qah urish, hayqirish, hushtak chalish, tomoq 

qirish, yasama yoʻtalish, himmlash, eylash va boshqalar. Qizigʻi, koʻrish va eshitishdek 

hodisalarni ilmiy jihatdan tushuntirib berishga qodir zamonaviy fan tilning kelib chiqishini 

                                           
2
 Sh.Z. Oʻrazayev. Mustaqil Oʻzbekiston Konstitutsiyasi. - Т.: «Adolat», 1994 

haligacha asoslab berolgani yoʻq. Demak, tilda qandaydir sir bor va bu insonning oʻzi bilan 

bogʻliq, deb oʻylaymiz. 

